
Да мы Юр'я пачынаем,

Да мы Бога звелічаем.

Падай, Божа, да замкоў 
ключы

Адамкнуці сырую 
зямліцу

Да выпусціць Божую 
расіцу

Да на жыта, на пшаніцу,

Да на ўсякую пашніцу,

Каб на корань караністае,

А на сцябло да 
сцяблістае,

А на колас каласістае -

З каласочка да жыта 
бочка;

Каб на таку умалотнае,

А у млыне да прымолнае,

А у дзяжы падыходнае,

А у печы да прыпёкнае,

А на стале сытна-
спорнае.

Маладая 
малодачка,

Выйдзі-выйдзі на 
вулачку,

Вынясь-вынясь 
падарачак,

Падарачак ― 
паясочак.

Коку-яек на 
паўміску,

Каўбасою 
акружыці,

Белым сырам 
залажыці.

Ой, хадзіла пава па балоце, 

да лі, Юрай, і рана, па 
балоце,

Да зьбірала пава трасяйко,

Да зьвівала пава 
гнязьдзяйко,

Да зьнясла пава тры яечкі,
Да сядзела пава тры 
нядзелькі.

Высядзела пава тры 
паненкі:

Першая паненка - 
[Марынка],

Другая паненка - [Паўлінка],

Трэцяя паненка - [Наташка]

За гарою хмарка ўстала,
За другою гром загрымеў, 
За трэцяю дожджык 
пайшоў,

Ў агародзе часнык ўзышоў.
Ішлі дзеўкі вулачкамі,
Пілі віно кубачкамі.
Ішлі хлопцы граніцамі,
Пілі віно дайніцамі.
Ішлі дзеўкі борам, борам,
Гаварылі з Богам, з Богам.
Ішлі хлопцы лесам, лесам,
Гаварылі з чортам лысым.

Ой, на вуліцы камень
Каля каменя ліпа,

Ой, на ліпе пташочкі,
Ой, высока сядзелі,
Ой, далёка глядзелі:
Ой, адкуль вецер вее,

Ой, адтуль мілы едзе.

Праважаем Юр’я за сяло,
да лі, Юрай, рана, за сяло,
Каб была дзявочкам вясяло.
Ой, Юр’ёва ночка маленька,
Да шыла кашулю паненка,
Ой, да яна шыла, ой, шыла,
Да Юр’ёву ночку п(ы)расіла:
― Ты, Юр’ёва ночка, памажы,
А ты, ясны месяц(ы), пасвяці,
А ты, ясна зорка, пастрачы. 

Калінкавіцкага р., 2016 г. 



Міхайлаўская свяча ў в. 

Абрад пераносу свячы адбываецца ў в. Наваселле 
Бярэзінскага раёна 2 разы на год: на Ушэсце 

(саракавы дзень пасля Вялікадня) і  на свята абраза 
Маці Божай Казанскай (4 лістапада). Фота 2013 г.

Усердзіўся сьвяты Мікола
На старасту й на старога:

― Ня ўмеў мяне шанаваці,
Ярай пшонкай абсыпаці,
У жыцечку год дзержаці   

Мікола зімовы ў в. Новая Слабодка 
Клічаўскага р.Стучыць-гручыць па 

дарозе
Сын за маткай 
наўздагоны:

― Вярнісь, вярнісь, мая 
мамка,  / старэнькая,

― Не вярнуся, мой 
сыночык, / сакалочык:

Дзяцей тваіх памарыла,

Жану тваю зажурыла.

― Буду дзяцей 
навучаці,

Жану буду сукрачаці,
Вярнісь-вярнісь, мая 
мамка,   / старэнькая.

Ішлі Юрый з Міколаю
Слабодскаю й уліцаю.

― Станьма, Юрый, 
паслухайма,

Што ў Слабодцы за шум, 
за крык,

Што ў Слабодцы за 
гадзіна.

Пашла маці проч ад сына,

Шла йна поля, шла й 
другоя,

На трэцяя ўзыходжала
Абніла яе цёмна ночка.

Села йіна пад кусточкам,

Накрылася хварасточкам.

